
	رواية علاقة ممنوعة بقلم كوكي سامح



رواية علاقة ممنوعة الجزء الأول 1 كامل بقلم كوكي سامح



اليوم ده كانت المياه قاطعه من البلد كلها اكتر من 3 ايام امى جت من الغيط وقالت يلا روحى على حنفيه بلاش إللى على أول الطريق واغسلى المواعين البيت كله مش نضيف وانتى قاعده وسايبه الدار تضرب تقلب قومى يا عيشه وخودى حته جبنه ورحى لأبوكى الغيط






.. عيشه يما تانى برضه نفسى مره واحده تقولى عائشه






.. يلا يا بت






.. حاضر يما بس هغسل المواعين ولا هروح الغيط






.. الاتنين يا عيشه قصدى يا عائشه هانم هههههههه






.. يما انا هاخد معايا سعيده نعيم






.. البت دى تانى مش قولنا بلاش سعيده






.. يما الناس ظلماها والله البت كويسه كل ده علشان لما اتجوزت الثرى العربى علشان فلوسه وأطلقت والله يما كان عندها حق ما الفقر وحش عارفه يما انا نفسى بعد ما اخلص الدبلوم اكمل تعليمى واكمل فى كليه تجاره وابقى محاسبه قد الدنيا وساعتها بس هرفع عينى فى عين التخين هى الشهاده وبس وساعتها بقى هروح مصر واشوف الخير كله حياه جديده يما شغل وناس تانيه لابسه اشى احمر واخضر ولا البنات يما تعالى شوفى ده انا فى جروب بشوف في العجب بنات عامله لايفات ولابسين اخر شياكه وغير وشهم البت بتبقى عامله زى القشطه ووشها ده جميل وحلو نفسى بقى يما بس اخلص الدبلوم






.. جروب ايه يا بت اللى بتقولى عليه يلا خودى المواعين واخلصى ولما تخلصى وتاخدى الدبلون يحلها اللى ما يغفل ولا ينام بس بقولك يا بت يا عيشه يعنى ايه لايف ده اكمنى جاهله






.. يما يما افهمى يعنى البت من دول بتمسك التليفون وتطلع تكلم الناس عن حياتها






.. يا نهار اسود بتفضح نفسها






.. دى العصر يما وتكنولوجيا حديثه الدنيا كلها بقت كده ده البت سعيده نعيم بتطلع الايف كمان






.. مش بقولك يا عيشه البت دى مش كويسه






.. يما حرام عليكى البت غلبانه وطيبه ومكسوره الجناح كان كل حلمها يكون عندهم دار جديده وآكله حلوه بدل ما تحتاج للى يسوى واللى ميسواش






.. اه يا عيشه تقوم تبيع نفسى بحبه فلوس وترجع مطلقه وقاعده فى ارابيز ابوها






.. يما حرام عليكى والله البت غلبانه بقولك يما انا رايحه هغسل المواعين وهعدى على ابويا عاوزه حاجه تانى






.. لأ بس متتأحريش






.. حاضر






.. وخرجت عائشه وقالت بصوت عالى يما اوعوا تتغدوا غير لما ارجع الدار






.. وفعلا خرجت عائشه وخدت المواعين وعدت على سعيده وخدتها معاها






سعيده.. ايه يا بت الحلاوه دى سبحان الله انتى حلوه زى ابوكى يا بت يا عيشه






عائشه.. حتى انتى أسمى عائشه اتمدنى بقى يا بنتى ده النطق السليم للأسم






سعيده.. حاضر يا حلوه البنات






عائشه.. انا حلوه بس هعمل ايه ب الحلاوه دى الفقر وحش مش عارفه اللبس ولا اعيش زى الناس حتى التليفون ده انا بشحن باقه النت بالعافيه






سعيده.. اخص عليكى يا بت لو عاوزه فلوس قولى






عائشه.. ربنا يخليكى ليه والله انتى اللى مصبرانى عالغلب ده فعلا الصحاب رزق






سعيده.. اسكتى يا بت مش الڤيلا اللى على أول الطريق سكنت باين






عائشه.. بجد وياترى مين دول اللى سكنوها






سعيده.. معرفش بس انا شوفت حته ست كانت زى القمر وكانت لابسه عريان وواقفه فى الجنينه






عائشه.. ياما كان نفسى اعيش فى ڤيلا زى دى بس يلا دى احلام






سعيده.. ما تيجى نروح نشوف الڤيلا






عائشه.. وابويا ده جعان وعاوز يتغدى وكمان المواعين دى اعمل فيها ايه






سعيده.. سيبيهم عندى فى الدار






عائشه.. ماشى يلا بس مش هتأخر






.. وفعلا عائشه راحه دار سعيده وسابت فيها المواعين وغدا بتاع ابوها والاتنين راحوا لحد الڤيلا واول ما وصلوا وقفوا قصاد الباب وكانت عائشه بتشب علشان تشوف الست الجميله وهى بتشب مسك ايدها احمد وقالها انتوا مين






عائشه.. انا انا انا كنت عاوزه اسأل على حاجه






احمد.. اتفضلى خير






عائشه.. الڤيلا كانت مقفوله من زمان وانا ليه صاحبتى هنا






احمد.. نعم صحبتك اسمها ايه بقى صحبتك دى






عائشه.. اسمها رضوى






احمد.. انا صاحب الڤيلا ومفيش حد بالأسم ده






عائشه.. شكرا شكلى اتلغبط






.. وخرجت مديحه وقالت يا احمد يا احمد






احمد.. نعم يا ماما






سعيده قالت بصوت واطى هى دى الست يا بت عائشه رددت وقالت يالهوى دى جميله اوى يارب اوعدنا






مديحه.. مين دول فى حاجه ولا ايه






احمد.. لأ يا ماما دى بتسأل على صاحبتها






مديحه.. طيب تعالى علشان الغدا جاهز يا حبيبى






.. واحمد قال عن اذنكم ودخل وقفل بوابه الڤيلا وقال هو انتى اسمك ايه رددت وقالت عائشه رد وقالها اسمك حلو زيك يا عائشه 😍






.. وعائشه وسعيده مشيوا وكان كلامهم على أحمد وجماله






سعيده.. عارفه انا حاسه انه عينه منك اصل انتى حلوه يا بت






عائشه.. ياريت أعجبه






سعيده.. هتعجبيه بس اوعى تنسينى






عائشه.. مش هنساكى بس دى احلام انا عائشه بنت الراجل الفلاح اللى بيشتغل حته أجرى فالغيط أعجب ابن البهوات ده شكله غنى اوى






سعيده.. ربنا يحققلك كل اللى بتتمنيه






عائشه.. يارب






يتبع .. 

.. عائشه راحت الغيط لأبوها وشافته واقف مع واحده ست من البلد وقالت الغدا اهو يابا انا ماشيه






الاب.. راحه فين يا بت واتأخرتى كده ليه






عائشه.. راحه دارنا يابا وغلست المواعين ورايحه لأمى واخواتى






الاب.. المياه جت يا بت






عائشه.. الحمد لله بس قولى يابا هى مين الحلوه مش دى برضه بنت عمه مسعده






الاب.. يا بت انا بحب اقف فالخير انا جبتلها عريس البت عدت التلاتين ومحدش بص فى وشها






عائشه.. ومين العريس يابا






الاب.. الواد فتحى اهو لسه راجع من ليبيا ومعاه قرشين واهو أرمل وعنده عيلين والبت كبيره هتقدر على تربيتهم






عائشه.. ربنا يوفقها يابا وقالت فى سرها بتجوز البنات وعايش فى دنيا تانيه وسايب امى طافحه الكوته






انا بس اتجوز الواد الغنى ده وهعيش فالڤيلا وابقى ست الهوانم وساعتها محدش هيملى عينى






الاب.. بت يا عيشه انتى بتكلمى نفسك






عائشه.. برضه يابا نفسى مره تقولى يا عائشه






الاب.. تكونيش عاوزه تتجوزى يا بت






.. وبصت عائشه بإستغراب وقالت انا هكمل تعليمى






الاب.. انتى هتاخدى الدبلوم وهجوزك لأبن عمك وهدان اهو ويبقى زيتنا فى دقيقنا وكمان عمك عمله سقف شقته






عائشه.. سقف ايه ده يابا افهم يابا انا عندى 18 سنه لسه صغيره






الاب.. لا مش صغيره انا اتجوزت امك وهى عندها 16 سنه واول لما اتجوزنا خلفنا اخواتك التؤام يحيى وذكريا يا بت






عائشه.. انا ماشيه يابا علشان لو اتأخرت ذكريا هيموتنى






.. وعائشه مشيت وكل تفكيرها فى كلام سعيده والڤيلا واحمد الشاب الوسيم الغنى اللى هيشيلها من الفقر وعدت عالڤيلا ومكانش حد واقف والبوابه مقفوله وقالت ياما نفسى اعيش فيكى بس انا بحلف اهو والله لازم اعيش هنا واتجوز واتهنا انا جميله واى راجل يتمنانى انا عارفه انى مش من مستواه بس انا عائشه بنت الراجل الأجرى العيله بنت ال18 سنه هخليه يجرى ورايا وميشوفش غيرى وخدت بعضها وراحت على دار سعيده وكانت قاعده عالباب وحطت جمبها المواعين وقعدت وقالت عاوزاكى يا بت






سعيده.. ههههههه قولى مع انى عارفه انتى عاوزه ايه






عائشه.. انا عاوزه أعجب احمد بيه وكمان يتجوزنى واعيش بقى واطلع من الفقر وبدل ما كنت ببص عالڤيلا اعيش جواها






سعيده.. حلو اوى بس الواد ده عاوز مجهود يا بت ده اكيد بيشوف بنات أشكال الوان لازم تعملى حاجه بصى من خبرتى اى راجل بيحب فى الست جسمها هو ده اللى بيعجبه إنما الحب والكلام ده كله كلام بيجى بعدين كل الرجاله بيحبوا الجنس وبس






عائشه.. يا نهار اسود ايه الكلام ده يا بت






سعيده.. اسمعى منى هو ده اللى بيعجب الرجاله مزاجهم يا اختى والباقى بيجى بعدين متبقيش هبله وعبيطه






عائشه.. طيب وانا هعمله ايه ده






سعيده.. مش انتى معاكى تليفون اكيد الواد ده عمل ايميل عالفيس بوك ندور فالبحث ونشوفه وكلميه ما هو الفيس اللى هيقربك منه






عائشه.. طيب وانا هعرف ايميله منين 😁






سعيده.. انا هعرف بس انتى اعملى حسابك فى شويه صور حلوه كده انا هديكى من عندى كام قميص نوم تتصورى بيهم ولما يكلمك ابعتبله الصور دى






عائشه.. يا نهارك اسود انتى بتقولى ايه أتصور بقميص نوم وابعته لشاب معرفوش






سعيده.. تصدقى انتى فقريه يا بت مش لما اجيب الايميل الأول انا هبقى اقولك تعملى ايه يلا قومى روحى ولما اعرف هكلمك وهفهمك تعملى ايه






.. وفعلا عائشه قامت مشيت وهى مش مستوعبه كلام سعيده وانها تعمل كده






.. وبعد مرور اسبوع وكانت دماغ عائشه هتموتها من التفكير فى احمد الغنى اللى هيريحها من الفقر وفى يوم كان فى حنه فالبلد والكل معزوم فيها كانت عائشه فرحانه وبترقص وسط البنات وسعيده قربت منها وقالت تعالى عاوزاكى






عائشه.. مش سامعه الموسيقى عاليه






سعيده شدتها من ايدها وخرجوا بره الحنه وقالت فين تليفونك






عائشه.. جوه الدار






سعيده.. خلاص افرحى يا بت انا عرفت الايميل بتاعه وبعتلك اللينك على الواتس






سعيده فرحت وقالت بجد طيب كويس يلا اهو اعرفه قبل الامتحانات ونبى ادعيلى أنجح رددت وقالت يا اختى يارب تتجوزى احمد






عائشه قالت يارب يارب ❤️






.. وبعد ما الحنه خلصت وعائشه روحت ودخلت تنام جمب اختها الأصغر منها فردوس ومسكت تليفونها وفتحت الواتس ودخلت على ايميل احمد وتنحت من اللى منزله عالفيس وكانت مبهوره من الغنى الفاحش اللى هو فيه وفهمت انهم تجار دهب وعندهم محلات دهب وفروع فى كل مكان ودخلت على التعليقات شافت ناس عامله تعليقات كتير وبنات وشباب واللى كاتبه فينك يا احمد وفهمت انه كان مسافر بره مصر ورجع القاهر لسه قريب وقالت انا أعجب ده ولا عمرى هعجبه بس يمكن لما اكلمه يحبنى لما اجرب






و فتحت ماسنجر وبعتت رساله وقالت ازيك يا احمد وعلى حظها كان فاتح ورد على طول وقال مين ردت وقالت انا واحده اعرفك رد وقالها لو مقولتيش انتى مين هعمل بلوك رددت وقالت انا واحده تعرفها وشوفتها كمان رد وقال هعمل بلوك رددت وقالت استنى هبعتلك صوره وبعت لايك وافتكرت كلام سعيده وقالت انا هقوم اللبس قميص وقامت ولابست واتصورت وجت تبعت صوره فتحت فيديو....






يتبع .. 

وفتحت الكاميرا غصب عنها وفتح عليها


.. يا حزنى هو انت شايفنى


.. اه شايفك


.. قفلت الكاميرا وهى مكسوفه وبتغطى جسمها وقعدت على السرير ومسكت الفون وفضلت متنحه وقالت ايه ده بيكتب


.. قفتلى الكاميرا ليه


.. انا مش بتاعه كده


.. بجد بس انا شوفتك عادى وكنت تقريباً لابسه قميص نوم


.. يا حزنى يا حزنى ده شافنى اعمل ايه ده هيجرسنى


.. انا كنت هنام وقاعده على راحتى وقبل ما انام بقعد على الفيس وبالصدفه شوفت الايميل بتاعك وعرفتك انت الساكن الجديد فى الڤيلا اللى على أول الطريق اصل شوفتك واعرفك انت مش فاكرنى وكان معايا زميلتى


.. مش فاكر والله انا كل اللى فاكره جسمك وانتى عريانه ومكسوفه 😂


.. ده البت سعيده طلع عندها حق واضح من كلامه انى عجبته وواضح من كلامه ان الرجاله كلهم زى بعض بيحبوا الواحده مننا علشان جسمها والجنس وبس!!


.. وعائشه ابتدت تكتب.....


انا عائشه وعلى فكره لما شوفتك انت سألتنى عن أسمى وقولت انه حلو زى 😍 افتكرت يا احمد بيه انا مين؟


.. اه افتكرتك ولازم افتكرك لأنى من وقت ما جيت البلد دى مكلمتش حد غيرك


.. انا عندى 18 سنه بس جسمى فاير وعلى رأى امى خراط البنات خرطنى بدرى 😍


.. هههههههه هههههههه يعنى خراط البنات؟


.. يعنى كبرت وجسمى اتغير وكمان احلويت.


..هههههه انتى فعلاً حلوه وجسمك احلى بس بتكسفى وبان عليكى اوى لما شوفتك بالقميص وقفلتى فى وشى على طول مع انى بشوف اكتر من كده!.


.. انا مش بتكسف بس اول مره اكلم شاب وده طبيعى


.. طيب لو مش بتكسفى افتحى الكاميرا تانى عاوز اشوفك كويس يلا بقى


وفجأه دخلت ام عائشه وقالت..


.. ايه يا بت يا عيشه بتعملى ايه انتى لسه صاحيه يا بت وانتى عارفه انى هطلع الفجريه علشان انزل السوق النهارده وهخدك معايا


.. يما يما حرام عليكى انا مش هروح السوق ده تانى


.. انتى قاعده بالقميص ليه يا بت وقميص مين ده؟


.. ده انا طلعته من جهازى ايه يما مش فكراه


.. وانا فاكره كلت ايه امبارح قومى نامى والفجريه تكونى صاحيه وبعدين بطلعى جهازك ليه وهى كانت دخلتك بكره! بنات آخر زمن والله الحمد لله انى مش من الزمن ده


.. وخرجت وقفلت الباب وراها...


عائشه.. ايه ده فيديو


.. وفتحت الفيديو واول لما فتحته قالت يا نهار ده فيلم جنسى يبقى كده أعجب بيه وبجسمى كمان على رأيك يا بت يا سعيده الرجاله دول ليهم دماغ تانيه وانتى طلعتى بت متودكه وفاهمه كل حاجه


.. وابتدت تكتب عائشه


.. تصبح على خير وانا اسفه اصل امى دخلت عليه وبكره هبقى اكلمك.. بس كان قفل النت


.. وبعد اذان الفجر عائشه قامت من النوم ولابست وراحت مع امها السوق


الام.. بت يا عيشه انا قلقانه اوى عليكى يا بت ونفسى اجهزك احسن جهاز علشان لما تتجوزى ابن عمك وهدان اصل مرات عمك مبيعجبهاش العجب


عائشه.. يما عائشه ابوس ايدك وبعدين مين قالك انى هتجوز ابن عمى انا هتجوز حد تانى خالص وهتطلعوا من الفقر ده وبكره تعرفى قيمه بنتك


الام.. ووهدان يا بت ده ابوكى كان يفضحنا


عائشه.. يما انا هاخد الدبلوم وهكمل تعليمى وهشتغل


الام.. هتاخدى الدبلوم ولا هتتجوزى وتطلعى من الفقر ابقى اعرفى الأول انتى عاوزه ايه يا عين أمك 🤔


عائشه.. عاوزه اتجوز جوزاه البلد كلها تتكلم عنها


الام.. ربنا يهديكى يا بنتى لو بس تسمعى كلامى وتبعدى عن سعيده نعيم دى؟


عائشه.. صاحبتى وحبيبتى يما والله البت غلبانه


الام.. يلا يا بت علشان نلحق نروح النهارده عندنا شغل فالغيط كتير انتى ناسيه انه موسم البرتقان


عائشه.. مش ناسيه يما ده بيوجع ايدى وكله شوك احنا نتعب وهما ياكلوه عالجاهز


الام.. مين دول يا بت


عائشه.. المصرين يما وفى الاخر بيقولوا علينا فلاحين والله لو يعرفوا بنتعب قد ايه!


الام.. وانتى منين يا اختى من بلاد بره ما انتى من مصر


عائشه.. لا يما انا قصدى المحافظات وبالذات القاهره دول مش بيعجبهم العجب وبيقولوا علينا فلاحين وانا نفسى ابقى احسن واحده أكل احسن أكل واعيش احسن عيشه انا زهقت من الفقر يما ده احنا مش بنشوف الطبيخ غير كل خميس


الام.. دى حياتنا واحمدى ربنا عليها بدل ما تزول من وشك


عائشه.. المهم انا عاوزه جوانتى علشان احصد بيه البرتقان


الام.. منين يا عين امك


عائشه.. انا خلاص هسكت ومش هفتح حنكى تانى اوف بقى


الام.. ربنا يهدى


.. وبعد مرور 3 ساعات فى السوق كان الساعه 9 الصبح وراحوا على الغيط يحصدوا البرتقان وعائشه متمرده على حالها من وقت ما كلمت أحمد وشافت الڤيلا وكبر فى دماغها موضوع جوازها من أحمد


.. وبعد مرور ساعه فى الغيط وعائشه بتساعد امها فى الغيط


.. بت يا عيشه برن عليكى من الصبح


.. سعيده مالك يا بت بتنهجى وبتجرى كده ليه


.. كلمتك كتير علشان اقولك


.. التليفون فى البيت


.. فى حاجه عاوزه اقولك عليها النهارده كنت معديه من قدام الڤيلا واحمد بيه شاورلى وانا روحت وكنت مستغربه وسألنى عليكى


.. بجد يا بت ما انتى متعرفيش اللى حصل انا كلمته امبارح يا بت وكمان فتح عليه الكاميرا وطلع زى ما بتقولى راجل زى كل الرجاله


.. المهم بقى الواد دى شكله وقع فيكى


.. وقع فيه يا سعيده وانا لحقت ده انا كلمته مره واحده وحتى مكملناش الكلام واسكتى بعتلى فيديو من اللى بالك فيهم


... هههههههههه يبقى وقع فيكى يا بت بس بقولك اهو لما تتجوزى وتتدخلى الڤيلا وتبقى هانم اوعى تنسينى


.. لأ يا بت انتى حبيبتى بس اتجوزوا ❤️


سعيده.. طيب يلا تعالى معايا هو عاوزك


عائشه.. ازاى يا بت وامى وبعدين عاوزنى بجد بس فى ايه


الام.. انتى سايبه الشغل وواقفه ترغى يا بت


سعيده.. ازيك يا عمه


الام.. الحمد لله يا بنتى


عائشه.. اه يا بطنى مش قادره


الام.. مالك يا عيشه


عائشه.. بطنى بتتقطع يما

.. والله ما اعرف يا عمه هى قالت إنها غرقانه دم وعندها الظروف وسبتها ومشيت على داركم وانا روحت دارنا وادينى واقفه قدامك اهو


الاب.. يلا يا وليه البت مش عندها


الام.. اسكت انت فين البت يا سعيده انت يا نعيم يا نعيم


الاب.. تعالى هنا رايحه فين يا وليه


الام.. نعيم سامع كل حاجه وحتى ما قال اتفضلوا وانا هسأله هو فين بنتى وهو يتصرف مع بنته


سعيده.. والله يا عمه ما اعرف حاجه ابوس ايدك ابويا هيموتنى


الام.. انا عاوزه بنتى


نعيم.. فى ايه


الام.. اسأل بنتك وخليها تقولى بنتى فين؟


نعيم قال بت يا سعيده انتى شوفتى البت عيشه رددت وقالت اه الصبح شوفتها فالغيط ومشيت معاها وانا جيت هنا وهى راحت دارهم


الاب شد ايد ام عائشه وقال يلا يا وليه البت مش هنا


الام.. لو بنتى مرجعتش انا هوديكم فى داهيه


نعيم.. يلا يا بت اقفلى باب الدار احنا ناقصين قرف


سعيده.. حاضر يابا


.. والأب خد ام عائشه وراحوا دارهم ومش عارفين فين عائشه وكمان الساعه دخلت على 10 وهى لسه مرجعتش الدار


.. الساعه دقت 11 وتليفون سعيد رن وكان فى رساله على الواتس من عائشه وبتقولها تخرج هى واقفه بره


.. وفعلا قامت ولابست عبايه وخرجت تشوف عائشه


سعيده.. كل ده يا بت يخربيتك ابوكى وامك قالبين عليكى الدنيا


عائشه.. اسكتى يا بت انا كنت فى حلم يا خرابى على الڤيلا وجمالها


سعيده.. يا بت بقولك ابوكى واخواتك هيقطعوكى لازم تروحى والظاهر كده امك يا بت شاكه فيه


عائشه.. شاكه فى ايه 🙄 هى اصلا مش بطيقك يا بت 😁 بس سيبك انا كنت فى حلم وخلاص يا بت هبقى هانم 😍


سعيده.. طيب يا اختى علشان تبقى هانم لازم تروحى داركم هتعملى ايه دى الساعه داخله على 12


عائشه.. يا حومتى 12 ده ابويا هيموتنى واخواتى يا بت هيقتلونى


سعيده.. والحل ايه دلوقتى


عائشه.. انا عندى حل؟


سعيده.. قولى بسرعه


عائشه.. انا هعمل نفسى نايمه عالطريق بره بيتنا واقول وانا راجعه ركبت توكتوك والواد اللى فيه خطفنى وخد الخاتم بتاعى ورمانى فالشارع


سعيده.. خلاص يا بت روحى نامى عالطريق قرب داركم بس والتليفون؟


عائشه.. انا عملاه طيران مفيش غير الخط اللى بكلمك منه يا بت خط الطوارئ محدش يعرف عنه حاجه


سعيده.. خلاص شيليه واوعى تركبى الخط التانى غير لما تروحى بس برضه لو سرقه المفروض التليفون يتسرق كمان رددت وقالت لما ارجع ويشوفونى مش هيركزوا وبعدين هبقى اشيل التليفون فى صدرى


سعيده.. خلاص انتى عارفه اهلك يا اختى همى بقى وروحى دراكم واعملى نفسك نايمه على الطريق


عائشه.. يا سلام يا ختى انا هقعد هنا لحد الفجر لما امى تطلع السوق علشان تشوفنى


سعيده.. خلاص تعالى نقعد على السطوح فوق ابويا نايم واخواتى وامى عند خالتى تعالى


.. وفعلا سعيده خدتها وطلعوا على السطوح وفضلوا قاعدين


عائشه مسكت تليفونها وكلمت احمد وفهمتوا على اللى حصل وانها عند صاحبتها وطلب منها تفتح كاميرا وفعلا فتحت كاميرا وقعدوا يتكلموا


سعيده.. ازيك يا احمد بيه ان شالله تكون مبسوط والله البت عيشه دى زى العسل


احمد.. اه هو انا حبيتها من شويه


عائشه.. انا هقفل وهبقى اكلمك


احمد.. شوفى الواتس






عائشه فتحت الواتس وكان احمد باعت فيديو جنسى


عائشه.. يالهوى يا بت ده جريئ اوى يا بت


سعيده.. هو بعت ايه


عائشه.. فيديو منحرف 😂


سعيده.. مش بقولك انا عارفه الرجاله دى كويس كل راجل تعجبه ست ميبصش غير لجسمها كل حياتهم الجنس وبس إنما الحب والكلام الأهبل ده مالوش معنى عندهم بس اوعى يا بت يكون عمل فيكى حاجه


عائشه.. لا والله هو مسك ايدى بس


سعيده.. اصل عارفه الصنف ده كويس مش بيهمه غير جسمك وبس


عائشه.. مالك يا بت فيكى ايه


سعيده.. مفيش انا اتجوزت راجل مقعدتش معاه شهرين تلاته جواز علشان الفلوس وبس كانت كل حياته جنس وشرب وخمرا وحاجات مقرفه قرفنى فى كل حاجه😒 عارفه يا بت ده كان بينام معايا غصب عنى ويتشرط عليه وعملت معاه حاجات كتير حرام علمنى اشرب سجاير وخمرا ده كان بيدلق الخمرا على جسمى!


عائشه.. يا نهار يا نهار بس برضه يا بت ده كان جوزك


سعيده.. جوزى؟!. لأ يا حبيبتى الناس دى مش شايفه كده انتى طيبه وغلبانه


عائشه.. امال الناس دى شايفه ايه بقى؟


سعيده.. شايفه اننا فقرا ومهما عملنا بنعمل علشان الفلوس علشان كده بيبعوا ويشتروا فينا


عائشه.. يا حزنى يعنى قصدك احمد كده


سعيده.. لأ احمد يختلف على الاققل ابن بلدك وهيتجوزك على ايد مأذون وانتى عارفه أصله وفصله يا بت إنما الناس التانيه دول زى طليقى كده حته راجل من بلد عربى لا من دمنا ولا من بلدنا يتجوزك بورقه عرفى عند محامى ويدفع قرشين ويطلقك بعد ما يزهق منك ويشبع من جسمك


عائشه.. يالهوى يا بت انتى شكلك شايله اوى


سعيده.. ما خلاص انا قاعده مطلقه زى البيت الوقف حتى ابن عمى مش راضى يتجوزنى بعد ما سبته علشان الفلوس


عائشه.. يا اختى بكره يجى اللى يستهلك انتى تستاهلى كل خير يا بت


اذان الفجر بيأذن


عائشه يا الوقت خدنا وبصت للسماء وقالت يارب يارب كل اللى انا طلباه منك انى اتجوز احمد مهما حصل واخرج من الفقر يارب


سعيده.. يارب يا بت


عائشه.. ونبى يارب ما تنسى الغلبانه دى


سعيده.. ربك بيحب المساكين وبس ✋ متقوليش غلبانه لأن الغلبان ده ضعيف وربنا مش بيحب الضعفاء


عائشه.. سبينى ادعيلك


سعيده.. ربنا معانا يلا يا بت قومى علشان امك زمانها طالعه السوق


عائشه.. حاضر


سعيده.. رايحه فين؟


عائشه.. رايحه الدوار


سعيده.. ما انا عارفه يا بت بس لازم تكونى متبهدله


عائشه قلعت فستان سعيده ولابست هدومها ونكشت شعرها وحطت عليه الطرحه ونزلت وخرجت بره دوار سعيده


سعيده.. ابقى طمنينى وابعتى رساله واتس


عائشه.. حاضر يا حته منى 😍😘


.. وفعلا عائشه خرجت وفضلت ماشيه وكان الصبح بيشقشق وتليفونها رن وكان احمد وبيطمن عليها


عائشه.. انا لسه رايحه الدار دلوقتى بس نفسى اقولك حاجه رد وقالها قولى


عائشه.. انت حبتنى اوى كده مع انك متعرفنيش كويس وانا حته بت فلاحه غلبانه وابويا أجرى فى حته ارض وانت بيه وحلو ومعاك فلوس رد وقالها جمالك شدنى وهنا قالت فى نفسها يخربيتك يا بت يا سعيده فعلا الرجاله كلهم واحد بيحبوا الجنس وبس وشكله هيتهبل عليه 😍 وقفلت معاه وقبل ما تقفل قالت إنها هتقفل التليفون النهارده علشان هتبقى فى حوار ولما هتقدر تكلمه هتكلمه ووقفت توكتوك وكانت الساعه 6 الصبح وابتدت الرجل تدب فى البلد وركبت وراحت لحد الدار ولما نزلت منه تليفونها رن وكانت سعيده بتطمن عليها وعائشه قالت انا هقفل التليفون يا بت وهقول اتسرق ولما اعرف اكلمك هكلمك وقفلت معاها ونزلت وقالت يا حزنى ده باب دارنا مفتوح اعمل ايه دلوقت 😒 وقامت مصوته وهى بتصرخ وبتقول الحقينى ياما الحقنى يابا وقلعت الطرحه وفضلت تتمرمغ على الأرض


والام خرجت تجرى ووراها أخواتها وابوها وهى بتقول على صرخه واحده عيشه بت يا عيشه بنتى


.. والام قعدت جمبها ولما شافت شكلها بتتشنج قالت الحق بنتك لابسها جن


الاب.. يا مصيبتنا السوده حصلها زى عمتها الله يرحمها


الام.. يلا ياراجل شيل البت جوه علشان نجيب شيخ يشوفها


.. وحصل اللى عائشه مش عامله حسابه


سواق التوكتوك.. بنتك كذابه هى اللى رمت نفسها على الأرض...-

انا شوفت بنتك اللى رمت نفسها على الأرض






.. انت بتقول ايه يا واد


.. والله انا شوفتها بعينى دى كانت لسه نازله من التوكتوك دلوقت


الام.. بت يا عيشه قومى يا بت كل شئ بان قومى يا اختى


عائشه.. انا تعبانه يما والله تعبانه والواد ده كذاب


الاب.. كذاب يا بنت الكلب كنتى فين يا بت


.. وخرج اخوها يحيى ومسك عائشه من شعرها ودخل بيها الدار ونزل ضرب فيها والام تصرخ


الاب.. موتها دى عاوزه الحرق البت بنت الكلب دى


الام.. يا حزنى خلاص اتفضحنا فى البلد


الاب.. جه اليوم يا ابو يحيى اللى بنتك تبات بره البيت فيه ياريتك كنتى موتى يا فاجره


عائشه.. ونبى يابا هموت يابا انا معملتش حاجه


ويحيى نازل ضرب فى عائشه والتليفون وقع من صدرها


.. يابا يما التليفون اهو.. كان مقفول ليه يا بت


عائشه.. والله يا يحيى؟..


.. ويحيى مسك التليفون وفتحه وقال ما هو شغال ومسك تليفونه وابتدى يرن عليها بس لما رن كان مقفول وقال ازاى مع ان فى شبكه


عائشه.. انا مقفلتش حاجه


.. وجت رساله واتس وفتح الرساله وكان فيديو جنسى من أحمد وشاف الاسم مكتوب بعلامه استفهام


يحيى.. ايه يا بت ده ده فيلم وسخ انتى وسختى اسم ابوكى يا بت


عائشه.. ده رقم بيعاكسنى من فتره والله بس معرفش مين؟


يحيى.. امال لما انتى مش عارفاه بتكلميه ليه يا بت المحادثه كلها باينه وانا هتعب نفسى ليه ومسك التليفون واتصل واحمد رد عليه


يحيى.. مين انت


احمد.. مش ده رقم عائشه


يحيى.. انت مين يعنى


احمد.. انت اللى مين؟


يحيى..انا بتصل بيك علشان اعرف مين؟


عائشه.. يا نهار روحت فى داهيه


احمد قفل فى وشه


يحيى.. ده قفل ابن الكلب مين دى يا بت بنتك طلعت بتعرف رجاله يابا


الاب.. مش بقولك موتها


الام قعدت على الأرض وفضلت تندب وتقول كله منك يا سعيده نعيم ضعيتى بنتى


الاب مسك عائشه ونزل فيها ضرب وقالها كنت نايمه فى حضنه يا فاجره مين ده علشان اقتله واقتلك يا فاجره


عائشه.. والله يابا انا زى ما انا اكشف عليه انا سليمه يابا ومحافظه على شرفى


الاب.. قومى يا وليه خودى البت دى وشوفى جرالها حاجه وبعدين انا هتصرف مع ابن الكلب اللى غواها


عائشه.. انا كويسه يابا


يحيى.. مين اللى كنت بايته عنده يابت ومين احمد ده


عائشه.. انا كنت بايته عند سعيده نعيم حتى اسألها


.. وبعد ضغط على عائشه قالت على موضوع احمد وانه عاوز يتجوزها على سنه الله ورسوله


الاب.. يلا يا وليه خودى البت وروحى شوفى جرالها ايه


وفعلا الام خدت عائشه وراحت بيها لحد المركز الطبى اللى على اول الشارع وكشفت نساء واتأكدت انها بنت ومفيش راجل لمسها وخرجت معاها والنار قايده فى قلبها علشان موضوع احمد


الام.. مين ده يا بت


عائشه.. والله يما بيحبنى بس مقدرتش اقول لابويا واخويا انا كنت هموت يما وانا مظلومه


الام.. كده يا عيشه وانا واثقه فيكى يا بنتى ده انتى حته منى يا بت تباتى بره البيت انا قولت جرالك حاجه ولا حد خطفك اتارى قاعده عند اللى تنشك فى قلبها


عائشه.. جسمى باظ يما وكله بقى ازرق🥺


الام.. بت يا عيشه لو شوفتك كلمتى سعيده دى تانى انا هموتك بإيدى


عائشه.. يما يما حرام عليكى مش كفايه ابويا عليه


الام.. يا خوفى من اللى جااى


.. والام خدت عائشه لحد دارهم وقالت إنها بنت ومفيش راجل لمسها


الاب.. يلا يا بت اطلعى


عائشه.. اطلع فين يابا


الام.. رايح بابت فين


الاب.. بت كان يوم اسود ما جت على الدنيا يلا يا بت


.. ومسك عائشه من ايدها وطلع بيها على السطوح وكان فى اوضه فى اكل الطيور وحبسها فيها وخرج وقفل عليها بقفل كبير


.. وفضلت تخبط عالباب وتقول بلاش يابا هموت يابا من الخنقه حرام عليك انا بنت يابا مفيش راجل لمسنى


الاب.. روحى ان شالله ربنا ياخدك


الام.. وده حل يعنى انك تحبسها


يحيى.. خود يابا ده تليفونها وانا هتصل بالواد ده واعرف حكايته


الاب.. اتصل انت يلا


.. ومسك التليفون واتصل بس كان مغلق


يحيى.. ده مقفول يابا!.. لما يتفتح هكلمه ولازم ناخد تارنا


الام.. البت كويسه وسليمه كفايه عليها الحبسه وبعدين احنا نعرف الواد دى منين 😁 لو انت عرفت طريقه وروحت وانت والمحروس ابنك هيطردك وممكن ينكر يبقى احنا مخدناش غير الفضيحه


الاب.. قصدك ايه يا وليه اسكت؟


الام.. والله يا ابو يحيى امى كانت بتقول المشاكل اللى زى دى اعمل حفره واحط عليها التراب واردمها احنا فى فلاحين وما بيصدقوا يشموا ريحه المصايب والبت معملتش حاجه وشرفها سليم


يحيى.. مش هسيبه يما


الام.. اسكت يا ولا اختك كويسه


الاب.. والله هو عندك حق بس خليها محبوسه لا أكل ولا شرب 🖤






.. والأب خد نفسه هو وولاده وراح الغيط


الام خدت بعضها وراحت عند سعيده وخبطت على الباب


سعيده.. عمه خير انتم لقيتو البت عيشه


الام نزلت بالقلم على وش سعيده وقالت انتى يا بت انتى ابعدى عن بنتى لأحسن واللى خلق الخلق اخلى فضيحتك بجلاجل واللى ما يشترى يتفرج عليكوا انا بنتى مش شبهك يا بنت نعيم


سعيده.. بتضربينى يا عمه انا هعتبرك زى امى


الام.. لو امك صحيح قوليلى طريق الواد ده فين


سعيده.. واد ايه


الام.. اللى بيبعت لعيشه البلوه السوده والأفلام الوسخه


سعيده.. يا حومتى هو انتوا عرفتوا


الام.. فين طريقه يا بت


سعيده.. فين عيشه انتوا قتلتوها


الام.. لا يا عين امك انا بنتى ست البنات بس عاوزه اعرف طريقه


سعيده.. حاضر يا عمه


الام.. كلميه وعرفيه اننا عرفنا الموضوع ومحبوسه فالدار وابوها حالف يموتها ونشوف نيته ايه


سعيده.. حاضر يا عمه هقولوا


.. وفعلا سعيده دخلت دارهم ولابست طرحه وخدت معاها ام عائشه وراحت بيها لحد الڤيلا


الام.. يا سوادى هو ساكن هنا يا بت يا سعيده


سعيده.. ايوه يا عمه ولو اتجوز عيشه هتعيشوا فى هنا


الام.. واللى زى ده هيبص لبنتى الفقيره بنت الراجل الأجرى


سعيده.. بنتك فقيره بس جميله


الام.. طيب يا اختى


سعيده.. انا هكلمه علشان يخرج هقولوا انى بره


الام.. خلاص انا هبعد واقف بعيد


سعيده مسكت تليفونها وكان مغلق واتصلت برقمه التانى ورد عليها وعرف انها بره وخرج على طول


.. واول لما خرج قال هو ايه اللى حصل فى ايه؟


الام جت تجرى وقالت انت اللى ضحكت على بنتى عيشه هتموت يا بيه ابوها حبسها بسببك وعرف انها بتحبك وكانت بايته عندك رد وقال انتى مين


.. انا ام عيشه يا بيه


.. بس عائشه مكانتش بايته عندى


سعيده.. دى كانت عندى


.. يا بيه بنتى هتموت ابوها هيموتها والبت محبوسه


.. عائشه محبوسه معقول 🙄 وايه المطلوب طيب


.. تيجى تتقدم لها حتى تطلبها واحنا نرفض ومش عاوزين منك حاجه علشان ابوها بس يفك حبسها


.. انا هتقدم لها وهكون عندكم بكره ان شاء الله الساعه 7 بعد المغرب


سعيده قالت فى سرها معقول هيتجوزها بسرعه كده والله يا بت يا عيشه مكتوبالك ده بيحبها بقى


.. والام خدت سعيده ومشيت واطمنت من كلامه وبصت وراها وقالت 7 يا بيه رد وقالها ايوه بس عاوز اشوف العروسه خليها تجهز


.. وفعلا الام لما روحت كانت مبسوطه واول لما ابوها وأخواتها رجعوا من الغيط بلغتهم ان احمد عاوز يتقدم لعيشه


الاب.. وعرفتى منين يا وليه


الام.. عرفت عرفت هقولك كنت قاعده فى الدار وبغسل المواعين لقيت اللى بيخبط عليه وكانت سعيده نعيم وعرفت موضوع البت عيشه كله وكلمت الواد وبصراحه قال انه عاوز يتجوزها طلع واد أصيل


الاب.. بنتك فاجره وصاحبتها زيها


يحيى.. والله انا كنت عاوز اقتلها يابا


الام.. هو جاى بكره


الاب.. انا داخل انام مزاجى اتعكر


الام.. مش هتتعشوا


يحيى.. وانا كمان هنام


.. والام خدت المفتاح من ورا جوزها وطلعت وفتحت على عيشه وقالت خودى دى أكل ليكى وخرجت وقفلت عليها


عائشه.. يما يما خرجونى من هنا مبحبش الضلمه يما


..والام نزلت جرى علشان محدش يحس بيها ودخلت نامت


.. وفى صباح اليوم التالى واليوم عدى بسرررعه وسعيده راحت لحد دار عيشه وقالت إن احمد هيكون عندهم الساعه 7 ولازم عيشه تكون جاهزه


الام.. خلاص انا هطلع انزلها وفعلا فتحت عليها الباب وكانت عيشه تعبانه من كتر العياط ونزلت معاها وشافت سعيده وقالت شوفتى انا كنت هموت رددت وقالت خلاص يا بت احمد هيتجوزك


.. ونبى هيتجوزنى مين قالك يا بت


الام.. هو اللى قال


.. الساعه دقت 7 وكان الباب بيخبط


الام فتحت الباب وكان احمد لوحده


الام خرجت بره وبصت وقالت انت لوحدك يا بيه


احمد.. اه لوحدى


الام.. اتفضل


والام دخلت احمد اوضه الجلوس وقعد وسعيده عينها عليه


سعيده.. حلو اوى يا بت مبروك يا عيشه


عائشه.. أسمى عائشه بقولك وبعدين ده جاى لوحده فين امه ده لو على كده ابويا مش هيرضى


الام.. شوفتى جاى لوحده من غير اهله علشان احنا مش من توبه


سعيده.. استنى يا عمه لما نشوف اخره


الام.. اهو ابوكى خرج واخوكى ونشوف هيحصل ايه وقالت فى سرها كله منك يا بنت نعيم عاوزه تضيعى بنتى علشان تطلق وتقعد زيك والناس تجيب فى سيرتنا


.. والام قدمت حاجه ساقعه ودخلت قعدت مع عائشه وسعيده


.. وبعد مرور نص ساعه الاب خرج وقال زغرطى يا وليه احنا قرينا الفاتحه


الام مش مصدقه نفسها وزغرطت


عائشه.. الحمد لله يارب انت قبلت دعوتى شوفتى يا سعيده -

